
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին` «Ընթացիկ դրամաշնորհներ միջազգային կազմակերպություններին» հոդվածով Հայաստանի Հանրապետության Լոռու և Տավուշի  մարզպետարաններին` յուրաքանչյուրին 2011 թվականի առաջին եռամսյակում հատկացնել 2944 եվրոյին համարժեք դրամ` Եվրոպական ռեգիոնների ասամբլեային անդամակցության վճարները վճարելու նպատակով: 
	Հիմնավորում

«Հայաստանի Հանրապետության Լոռու և Տավուշի մարզպետարաններին գումար հատկացնելու մասին» ՀՀ կառավարության որոշման նախագծի



	1.
	Անհրաժեշտությունը. 

	
	2010թ. նոյեմբերի 10-12-ը Ստամբուլում կայացած Եվրոպական ռեգիոնների ասամբլեայի համաժողովի ընթացքում որոշում ընդունվեց ՀՀ Լոռու և Տավուշի մարզերի  կազմակերպությանն անդամակցելու մասին: 

Եվրոպական ռեգիոնների ասամբլեան մի կազմակերպություն է, որը միավորում է 33 երկրի 270 ռեգիոն, այդ թվում նաև նախկին Խորհրդային Միության երկրների` Ռուսաստանի, Վրաստանի, Մոլդովայի, Ուկրաինայի բազմաթիվ  ռեգիոններ ու 16 միջազգային կազմակերպություն եւ հանդես է գալիս որպես համագործակցության, հմտությունների ու փորձի փոխանակման յուրատեսակ ֆորում։
Անդամակցության նպատակն է`  եվրոպական երկրների ռեգիոնների հետ Հայաստանի մարզերի ապակենտրոնացված հարաբերությունների հաստատումն ու շփումների ձևավորումը, կազմակերպության հետ երկխոսության մեկնարկն ու հետագա լիաժեք համագործակցության կայացումը` դրական փորձի ընդօրինակման եւ գործակցության նոր հարթակ ձեւավորելու տեսանկյունից:



	2.
	Ընթացիկ իրավիճակը և խնդիրները.

	
	Ներկայումս Հայաստանի Հանրապետության Լոռու և Տավուշի մարզերի կողից Եվրոպական ռեգիոնների ասամբլեայի հետ մշակվում է համագործակցության ծրագիր և աշխատանքներ են տարվում Ասամբլեայի կողմից նախատեսվող  «Տարածաշրջանները և միջտարածաշրջանային համագործակցությունը Հարավային Կովկասում» խորագրով համաժողովի Հայաստանում անցկացնելու ուղղությամբ: 


	3.
	Տվյալ բնագավառում իրականացվող քաղաքականությունը. 

	
	Գործող քաղաքականության փոփոխություն չի նախատեսվում:



	4.
	Կարգավորման նպատակը և բնույթը.

	
	Կարգը նպատակ ունի կանոնակարգել Հայաստանի Հանրապետության արտաքին գործերի նախարարանության միջոցով Հայաստանի Հանրապետության պաշտոնական փաստաթղթերի իսկությունը պարզելու գործընթացը:



	5.
	Նախագծի մշակման գործընթացում ներգրավված ինստիտուտները և անձիք. 

	
	Նախագիծը մշակվել է Հայաստանի Հանրապետության տարածքային կառավարման նախարարության միջազգային համագործակցության բաժնի կողմից:



	6.
	Ակնկալվող արդյունքը.

	
	Եվրոպական երկրների ռեգիոնների հետ Հայաստանի մարզերի ապակենտրոնացված հարաբերությունների հաստատում ու շփումների ձևավորում:


Տեղեկանք
«Հայաստանի Հանրապետության Լոռու և Տավուշի մարզպետարաններին գումար հատկացնելու մասին» ՀՀ կառավարության որոշման նախագծի
ընդունման առնչությամբ պետական կամ տեղական ինքնակառավարման բյուջեների վրա ազդեցության մասին 
Որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումներ չեն սպասվում:

	Տեղեկանք
«Հայաստանի Հանրապետության Լոռու և Տավուշի մարզպետարաններին գումար հատկացնելու մասին» ՀՀ կառավարության որոշման նախագծի
ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին


	1
	«Հայաստանի Հանրապետության Լոռու և Տավուշի մարզպետարաններին գումար հատկացնելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	
	

	2
	«Հայաստանի Հանրապետության Լոռու և Տավուշի մարզպետարաններին գումար հատկացնելու մասին» ՀՀ կառավարության որոշման նախագիծը չի հակասում միջազգային պայմանագրերով ստանձնած պարտավորություններին  


	ՏԵՂԵԿԱՆՔ
ՈՐՈՇՄԱՆ ԸՆԴՈՒՆՄԱՆԿԱՊԱԿԱԿՑՈՒԹՅԱՄԲ ՆԱԽԱԳԾԻ ՄՇԱԿՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ  


	1
	Հասարակությունը նախագծի վերաբերյալ իրազեկված չէ

	
	

	2
	Հասարակությունը նախագծի նախագծմանը և/կամ քննարկումներին չի մասնակցել: 


Ամփոփաթերթ
«Հայաստանի Հանրապետության Լոռու և Տավուշի մարզպետարաններին գումար հատկացնելու մասին» ՀՀ կառավարության որոշման  նախագծի  կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության,առաջարկության հեղինակը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
07.02.2011թ.         թիվ 1/4.1-1/965-11 գրություն
	1.  նախագծի տեքստի կապակցությամբ` 

նախագծում նշված չէ բյու​ջետա​յին ծախսերի տնտեսա​գի​տա​կան դասակարգման այն հոդ​վածի անվանումը, որով ըստ նախագծի պետական բյուջեից պետք է իրա​կանացվի  ծախսը («Ընթացիկ դրամաշնորհներ միջազգային կազմակերպություններին»).

2. Եվրոպական ռեգիոնների ասամբլեային ՀՀ Լոռու և ՀՀ Տավուշի մար​զե​րի անդա​մակ​ցու​​թ​​յան վճարների գծով ծախսերի ֆինանսավորման աղբյուրի կապակցությամբ` 

վերը նշված ծախսերի ֆինանսավորումը ՀՀ 2011 թվա​​​կանի պետական բյուջեով նա​խա​տես​ված ՀՀ կառավարության պահուս​տա​յին ֆոնդի փոխարեն նպատակահարմար է իրա​կա​նացնել «Հայաստանի Հան​րապետության 2011 թվա​​​կանի պետական բյուջեի մասին» ՀՀ օրենքի N 1 հավելվածում նա​խա​տես​ված 01 բաժնի 01 խմբի 01 դասի «03. Գործադիր իշ​խա​նու​թյան, պետական կառավարման հան​րա​պե​տա​կան և տա​րած​քա​յին կառավարման մար​մին​ների պահպանում» ծախսային ծրագրով համա​պա​​տաս​խանաբար ՀՀ Լոռու և ՀՀ Տա​վուշի մարզպետարանների գծով սահմանած հատկա​ցում​​ների հաշվին (բյու​ջետա​յին ծախ​սերի տնտեսագիտական դասակարգման «Այլ նպաստ​ներ բյուջեից» հոդվածով նա​խա​տես​ված գումարից 2944 Եվրոյին համարժեք դրամի չափով գումարը տեղաշարժելով «Ընթացիկ դրամաշնորհներ միջազգային կազմակերպություններին» հոդվածին): 

Ուստի, առաջարկում ենք վերը նշված որոշման նախագիծը հանել շրջանառությունից:
	1. Նշված դիտողության համաձայն լրամշակվել է հոդ​վածի անվանումը, որով ըստ նախագծի պետական բյուջեից պետք է իրա​կանացվի  ծախսը («Ընթացիկ դրամաշնորհներ միջազգային կազմակերպություններին») և նորից  ուղարկվել ՀՀ ֆինանսների նախարարության քննարկմանը:



	ՀՀ ֆինանսների նախարարություն
17.02.2011թ.          թիվ 1/4.1-1/1367-11 գրություն
	Նկատի ունենալով այն հանգամանքը, որ Եվրոպական ռեգիոնների ասամբլեան, որին անդամակցում են ՀՀ Լոռու և Տավուշի մարզերը, հանդիսանում է միջազգային կազմակերպություն, հետևապես առաջարկում են այդ կազմակերպությանը անդամավճարների կատարման հարցը քննարկել, ՀՀ 2011 թվականի պետական բյուջեով նախատեսված «Միջազգային կազմակերպություններին Հայաստանի Հանրապետության անդամակցության վճարներ» ծրագրի գծով բյուջետային հատկացումների գլխավոր կարգադիրչ  հանդիսացող ՀՀ արտաքին գործերի նախարարության հետ: 
	Քանի որ նշված կառույցը միջազգային կազմակերպություն չէ և իրենից ներկայացնում է շրջանների կամ մարզերի անկախ ցանցՙ միավորման տեսքով, ուստի առաջարկը համարում ենք անընդունելի:

	ՀՀ արտաքին գործերի նախարարություն
12.01.2011թ.

թիվ 14/ 205-11 գրություն

	Եվրոպական ռեգիոնների ասոցիացիային ՀՀ անդամակցության վճարները չեն կարող ներառվել <<Միջազգային կազմակերպություններին ՀՀ անդամակցության վճարների>> ցանկում, քանի որ նշված կառույցը միջազգային կազմակերպություն չէ և իրենից ներկայացնում է շրջանների կամ մարզերի անկախ ցանցՙ միավորման տեսքով: Նման կառույցներին (միավորումներին, ասոցիացիաներին և այլն) անդամակցության վճարները, ըստ ձևավորված գործելակերպի, կարող են նախատեսվել նշյալ կառույցին անդամակցող մարմնի կամ նրա վերադաս մարմնի բյուջեում: 

	Առաջարկությունն ընդունվել է մասնակիորեն. քանի որ նշյալ կառույցին անդամակցող մարմնի կամ նրա վերադաս մարմնի 2011թ. բյուջեում անդամակցության վճարները ներառված չեն, ապա դրանք այնտեղից վճարվել չեն կարող: Հետագա տարիների համար բյուջեն կազմելիս անդամակցության վճարերը կնախատեսվեն: 



